
ملین کے منصوبے کے   17کا پلُ تبدیل کرنے کے لیے $ 17نے اورنج کاؤنٹی میں ریاستی روٹ  HOCHULگورنر 

  آغاز کا اعلان کر دیا 
  

کے اوپر تعمیر کیا جانے والا یہ نیا واحد محیط والا پلُ اس اہم ریاستی ہائی وے پر   17Kوالکل میں ریاستی روٹ 
  حفاظت اور مضبوطی دونوں میں بہتری لائے گا

  
  

)کیتھی ہوکل( نے آج اعلان کیا کہ اورنج کاؤنٹی کے والکل ٹاؤن میں واقع اس پلُ کی تبدیلی   Kathy Hochulگورنر 
کے اوپر سے گزارتا   17کو ریاستی روٹ  17Kملین کے منصوبے پر کام جاری ہے جو ریاستی روٹ  17کے لیے $

سال پرانے سٹرکچر کو ایک نئے اور واحد سپین والے سٹرکچر سے تبدیل کر دیا  68ہے۔ اس منصوبے میں موجودہ 
جائے گا جس سے آمد و رفت کی اس اہم راہداری کے ساتھ حفاظت اور مضبوطی دونوں میں بہتری آئے گی جو  

رتے ہوئے علاقوں میں سے ایک علاقے کی خدمت کرتی ہے۔ یہ نیا پلُ پرانے ریاست کے سب سے تیزی سے ترقی ک
سٹرکچر کے مقابلے میں زیادہ اونچا ہوگا تاکہ مقررہ حد سے زیادہ اونچی گاڑیوں کا اس سے ٹکرانے کا امکان بھی کم  

  ہو جائے اور حفاظت میں بھی مزید بہتری آ جائے۔
  

"نیو یارک کے باشندے معیاری سڑکوں اور پلُوں کے حقدار ہیں تاکہ وہ جہاں جانا چاہتے ہوں وہاں محفوظ طریقے سے 
 Hochulگورنر اور بآسانی پہنچ سکیں، اور ہم اس منصوبے کے ذریعے انہیں یہی سب کچھ فراہم کر رہے ہیں،" 

پر اس عمر رسیدہ اور پرانے پلُ کو تبدیل کر کے ہم ریاست کی سب سے اہم   17"ریاستی روٹ  )ہوکل( نے کہا۔
ٹرانسپورٹیشن راہداریوں میں سے ایک پر مسلسل اور بلا تعطل سفر کو یقینی بنائیں گے، تاکہ پورے کیٹ سکلز میں  

  جو اقتصادی ترقی ہوتی نظر آ رہی ہے ہم اس میں مزید اضافہ کر سکیں۔"
  

فٹ، آٹھ انچ کی اونچائی پرانے سٹرکچر سے دو فٹ زیادہ ہے جس   16کے اوپر اس نئے پلُ کی   17Kریاستی روٹ 
سے یہ تازہ ترین بین الریاستی معیارات سے ہم آہنگ بھی ہو جائے گا اور پلُ سے ٹکرانے کے امکانات بھی کم ہو  

طویل المدتی اخراجات میں کمی  جائیں گے۔ مزید برآں، اس نئے سپین میں صوتی آلودگی کم کرنے، دیکھ بھال کے 
لانے، اور گاڑی چلانے کی آرام دہ اور ہموار سطح بنانے کے لیے بغیر جوڑ کے برج ڈیکس بھی ہوں گے۔ اضافی  
بہتریوں میں سڑک کی نئی سطح ڈالنا، اسٹیل کے گرڈرز لگانا، کنکریٹ سے بنے ہوئے پشتے لگا کر مضبوطی میں  

  ۔اضافہ کرنا اور یوٹیلٹیز شامل ہیں
  

ماڈلنگ تکنیکوں کا استعمال کرتے ہوئے پیش کیا گیا تھا، جس سے پرنٹ شدہ تعمیراتی   3Dیہ منصوبہ جدید ترین 
خاکوں کی ضرورت بھی کم ہوئی اور ڈیزائن ٹیم کے درمیان باہمی تعاون میں آسانی پیدا ہو کر ورک فلو بھی زیادہ  

ے اور روزانہ کی بنیاد پر لینوں  مؤثر بنا۔ جب تک تعمیراتی کام جاری رہیں گے تب تک گاڑیوں کو لین تبدیل کیے جان
  کے آخری ایام میں مکمل ہونے کی توقع ہے۔ 2027کی محدود بندش کی توقع رکھنی چاہیے۔ یہ کام 

  
( کی  New York State Department of Transportationریاست نیو یارک کے محکمۂ آمد و رفت )

"برونکس سے بفلو تک، ریاست نیو  )میری تھیریس ڈومینگز( نے کہا،  Marie Therese Dominguezکمشنر 
یارک ہمارے بنیادی ڈھانچے کی تجدید نو اور دوبارہ تعمیر کے نت نئے طریقے تلاش کرتی رہتی ہے تاکہ نیو یارک  

ویں صدی کے چیلنجوں کا ڈٹ کر سامنا بھی کیا جا سکے۔  21کے باشندوں کی بہتر خدمت بھی کی جا سکے اور 
کو تبدیل کرنے کے منصوبے میں ڈیزائن کی جدید ترین تکنیکوں کا استعمال کیا جا  کے ساتھ اس پلُ  17ریاستی روٹ 



رہا ہے جن سے ہمیں کام جلد مکمل کرنے میں بھی مدد ملے گی اور ہم ایک زیادہ محفوظ، زیادہ مضبوط سٹرکچر بھی 
فراہم کر دیں گے جو ریاست کے اس خوبصورت اور تیزی سے ترقی کرتے ہوئے حصے میں مسافروں کے لیے مزید 

  آسانیاں پیدا کرے گا۔"
  

ایک ایسی راہداری ہے جس پر بہت زیادہ سفر کیا جاتا ہے اور جو وسطی ہڈسن، کیٹسکلز، اور  17ریاستی روٹ 
کے ساتھ واقع   122پر ایگزٹ  17جنوبی سلسلہ کے علاقوں کو باہم مربوط رکھتی ہے۔ پلُ کا یہ منصوبہ اسٹیٹ روٹ 

رہا ہے، اور اس سے ایسٹ مین اسٹریٹ/کرسٹل   انٹرچینج کے مشرقی حصے کی تجدید نو کے کام کو مزید مہمیز دے
ڈسٹری بیوٹر سروس روڈ بن جائے گی اور والکل ریور پر پلُ کی نئے سرے  -رن روڈ تک رسائی کے لیے ایک کلیکٹر

  سے تعمیر کر کے مشترکہ استعمال کا ایک راستہ بھی وجود میں آئے گا۔
  

کو جوڑنے والے پل کی تبدیلی کے   17Kاور  17"والکل میں اسٹیٹ روٹ )پیٹ ریان( نے کہا،  Pat Ryanنمائندے 
ملین کی یہ سرمایہ کاری اورنج کاؤنٹی اور پوری ہڈسن ویلی کے لیے ایک بڑی جیت ہے،" کانگریس مین   17لیے $

پیٹ رائن نے کہا۔ "ہڈسن ویلی کے مسافروں نے ایک بہت طویل عرصے سے بھیڑ بھاڑ، فرسودہ بنیادی ڈھانچے، اور 
تاہم یہ منصوبہ خاندانوں، محنت کشوں، اور کاروباری افراد کے   —وں کا سامنا کیا ہے محدود اختیارات جیسی پرشانی

لیے اس خطے میں زیادہ محفوظ، زیادہ قابل اعتماد سفر کی جانب ایک حقیقی پیش رفت ہے۔ ہڈسن وادی کی ہماری  
ل کر جدوجہد کرتا رہوں گا  کمیونٹی پھیل رہی ہے، اور میں ہمیشہ اپنے ریاستی اور مقامی شراکت داروں کے ساتھ م 

  تاکہ ہمیں ٹرانزٹ کے وہ اختیارات مل جائیں جن کے ہم حقدار ہیں۔"
  

ہڈسن ویلی اور کیٹسکلز کے لیے  17"اسٹیٹ روٹ )جیمز سکوفس( نے کہا،  James Skoufisریاستی سینیٹر  
ایک اہم ترین کنیکٹر اور سیاحتی راہداری ہے۔ یہ آس پاس کی معیشتوں اور کمیونٹیز کو ہمت و حوصلہ دیتا ہے، اور  

میں مسلسل پیش رفت کو دیکھ کر بہت خوش ہوں۔ اس علاقے نے گزشتہ کئی سالوں میں غیرمعمولی ترقی ہوتی دیکھی  
پر ایک مفید و بامعنی سرمایہ کاری کرنے کا ایک موقع ہے۔ آپ جہاں بھی رہتے ہوں  17یہ منصوبہ روٹ ہے، اور 

کے  سفر اور اقتصادی ترقی کے لیے ایک لازمی شاہراہ کی حیثیت رکھتا ہے، اور میں اس اہم ترین فنڈنگ  17روٹ 
ر مستقبل دونوں کی بنیادی ڈھانچے کی  لیے گورنر کا شکریہ ادا کرتا ہوں۔ اس کے ذریعے، ہمارے ہاتھ آج او

  ضروریات پوری کرنے کا موقع آ گیا ہے۔"
  

"یہ بالائی ریاست کی ترقی کرتی ہوئی کمیونٹی میں  )پاؤلا ایلین کے( نے کہا،  Paula Elaine Kayرکن اسمبلی 
)ہوکل( اور محکمہ آمد و رفت کا شکریہ ادا کرتی   Hochulکی جانے والی بہت اہم سرمایہ کاری ہے، اور میں گورنر 

ہوں کہ انہوں نے اس منصوبے کی منظوری بھی دی اور اسے اپنی ترجیح بھی بنایا۔ اس نئے پلُ کے مفید اثرات کو  
ہڈسن ویلی میں سفر کرنے والے وہ سیاح بھی محسوس کریں گے جو بالائی ریاست نیو یارک کی خوبصورتی کا تجربہ  

ے ہیں، اور ساتھ ہی ہائی وے کے اس حصے پر انحصار کرنے والے سلیوان اور اورنج کاؤنٹی کے مسافر  کرنا چاہت
بھی آئندہ کئی برسوں تک اس کا یہ اثر محسوس کرتے رہیں گے۔ یہ بہتریاں ہماری ترقی کرتی کمیونٹیز کی مدد و 

بنیادی ڈھانچے کی تجدید نو اور دیکھ بھال  معاونت کے لیے انتہائی اہمیت کی حامل ہیں، اور میں ہمارے عمر رسیدہ 
کے لیے اپنی حمایت و وکالت مسلسل جاری رکھوں گی۔ جوں جوں یہ کام آگے بڑھ رہا ہے، تو میں اپنے حلقے کے 

کے عملے کے ساتھ ادب و احترام سے پیش آئیں اور  DOTسب باشندوں سے پرُزور گزارش کرتی ہوں کہ وہ ہمارے 
ہمارے محنت کش ہائی وے کارکنان اور اپنے ساتھی ڈرائیوروں کی حفاظت یقینی بنانے میں مدد کے لیے 'موو اوور'  

(Move Over"قوانین پر بھی عمل کریں۔ )  
  

)کونر   CEO Conor Eckert( کے صدر اور Orange County Partnershipاورنج کاؤنٹی پارٹنرشپ )
"اس منصوبے سے یہ حقیقت مزید واضح ہو رہی ہے کہ اقتصادی ترقی کے لیے بنیادی ڈھانچے میں  ایکرٹ( نے کہا، 

اقتصادی سرگرمیوں، افرادی قوت کی نقل و حرکت، اور علاقائی رابطے   17سرمایہ کاری کتنی ضروری ہے۔ روٹ 
میں مدد دیتی ہیں کہ چونکہ ہم نے  قائم رکھنے کے لیے ایک اہم ترین راہداری ہے۔ اس طرح کی بہتریاں یہ یقینی بنانے 

نئی کمپنیوں کو راغب کرنے اور تمام صنعتوں کی ترقی و توسیع میں معاونت جاری رکھی ہوئی ہے، تو اورنج کاؤنٹی  
)ہوکل(  Hochulمسابقتی میدان میں اپنا مقام قائم رکھے۔ ہم اس اہم منصوبے کے ساتھ دلی وابستگی رکھنے پر گورنر 

  کا شکریہ ادا کرتے ہیں۔"
  



  محکمۂ آمد و رفت کے بارے میں
ریاست نیو یارک کے محکمۂ آمد و رفت کا مقصد اور مشن آمدورفت کا ایک محفوظ، قابلِ بھروسہ، مساوی، اور 

لچکدار نظام فراہم کرنا ہے جو کمیونٹیز کو آپس میں مربوط کرے، معیارِ زندگی کو بہتر بنائے، ماحول کی حفاظت  
  کرے۔کرے، اور ریاست نیو یارک کی معاشی فلاح و بہبود کی کفالت 

 
  زندگیاں داؤ پر ہیں؛ ہائی وے کے محنت کشوں کی خاطر آہستہ ہو جائیں اور آگے بڑھیں! 

 
ویب  پر فالو کریں، یا ہماری  Instagramپر یا   Xپر تلاش کریں، ہمیں  Facebook  مزید معلومات کے لیے، ہمیں

وزٹ کریں یا    www.511NY.orgپر کال کریں،  511پر تشریف لائیں۔ سفر کی تازہ ترین معلومات کے لیے،  سائٹ
  موبائل ایپ ڈاؤن لوڈ کریں۔ 511NYمفت 

  
###  

